                                      SAOPĆENJE 

                  o neusvajanja Statuta općine Gračanica

Na poslednjoj sjednici Općinskog vijeća Gračanica nije usvojen prijedlog Statuta naše općine,jer se o istom vijeće nije ni izjašnjavalo, pošto je bilo očito da nakon usvojenih amandmana,na prijedlog Statuta,neće biti postignuta dvotrećinska suglasnost za novi Statut općine Gračanica.

Problem je nastao nakon usvajanja amandmana koji ograničava broj uzastopnih mandata za jedno lice na funkciji općinskog načelnika.

Usvajanjem ovakvog amandmana u prijedlog Statuta je očigledno ušla politika, mada je Zakon o direktnom izboru općinskog načelnika više nego jasan o broju uzastopnih mandata za pojedine osobe,ali o ovome će konačnu riječ dati zakonodavac koji je donio pomenuti zakon.
Međutim,daleko veći problem predstavlja usvojeni amandman kojim se predviđa da članove Vijeća mjesnih zajednica imenuju najviši organi političkih stranaka koje su ostvarile pravo participacije u Općinskom vijeću.

Ovakav usvojeni amandman je u direktnoj suprotnosti sa članom 28. Zakona o principima lokalne samouprave,koji je propisao da se postupak izbora članova organa mjesne zajednice reguliše Statutom mjesne zajednice.

Predlagač pomenutog amandmana nije imao u vidu odredbe u predloženom Statutu koje regulišu izbor članova Vijeća novoformirane mjesne zajednice,kao i izbor novih članova Vijeća koji treba sprovesti u slučaju raspuštanja Vijeća mjesne zajednice.
Pomenute odredbe predlagač navedenog amandmana nije u svom prijedlogu uskladio sa svojim amandmanom,tako da u prijedlogu sada imamo popriličan broj odredbi koje se međusobno isključuju.

Ovakav prijedlog Statuta sa usvojenim amandmanima uzurpira pravo građana u mjesnim zajednicama da sami sebi biraju svoje mjesno rukovodstvo preko koga će ostvarivati svoje zakonsko pravo na mjesnu samoupravu,kao i svoja prava kod organa lokalne samouprave.

Zbog ovog razloga sam,učestvujući u diskusiji o predloženim amandmanima, najavio da neću glasati za predloženi Statut ukoliko se građanima u mjesnim zajednicama oduzme zakonom zagarantirano pravo na biranje svoga mjesnog rukovodstva.

